
Na osnovu člana 185. stav 1. tačka c) Zakona o tržištu vrijednosnih papira («Službene novine
Federacije BiH», broj 85/08), člana 2. Zakona o Registru vrijednosnih papira( «Službene novine
Federacije BiH», broj 39/08, 36/99 i 33/04) i člana 45. Statuta Registra vrijednosnih papira d.d.
Sarajevo («Službene novine Federacije BiH», broj 26/09 i 44/11), Nadzorni odbor Registra
vrijednosnih papira u Federaciji Bosne i Hercegovine na prijedlog Uprave Registra, na VII–oj sjednici
održanoj 16.09.2011. godine donio je :

O D L UK U
o izmjenama i dopunama

Uputstva za poslove obračuna i poravnanja u okviru prijenosa vrijednosnih papira po osnovu
poslova zaključenih na berzi ili drugom uređenom tržištu

I

U Uputstvu za poslove obračuna i poravnanja u okviru prijenosa vrijednosnih papira po osnovu poslova
zaključenih na berzi ili drugom uređenom tržištu , broj : 04-2-05-NO-XXVII-4526/09 od 16.09.2009.
godine, na koje je Komisija za vrijednosne papire Federacije BiH dala saglasnosti rješenjem, broj: 04/2-
19-444/09 od 06.11.2009.godine, u tački 3.2. stav 5. mijenja se i glasi: „Iznos neto dugovanja član
sistema Registra je dužan uplatiti RTGS sistemom plaćanja ( kao HITNO)  do 10.30 sati trećeg radnog
dana od dana zaključenja posla (T+3) na Berzi  ili drugom uređenom javnom tržištu.“

II

Tačka 4.2. mijenja se i glasi :
„ Registar vrši ispravke već obračunatih obaveza,  tj. novi obračun i poravnanje obaveza uslijed mogućih
grešaka na sljedeći način:

- Nepravilnosti utvrđene do 9.30 sati narednog dana od dana sklapanja posla (T+1) se u cijelosti
uzimaju u obzir prilikom obračuna i poravnanja obaveza iz dana T+0.

- Nepravilnosti utvrđene od 9.30 sati (T+1) do 9.30 sati (T+2) utiču na obračun iznosa neto dugovanja
koji se plaća na T+3.

- Nepravilnosti utvrđene od 9.30 sati (T+2) uključuju se kao ispravke u obračun i poravnanje
novčanih obaveza iz poslova sklopljenih u narednom  periodu.“

III

Tačka 6.  mijenja se i glasi :
„ Rok za uplatu novčanih obaveza, koje su jednake iznosu neto dugovanja je do 10.30 sati trećeg
radnog dana od dana zaključivanja posla (T+3) na Berzi  RTGS sistemom plaćanja ( kao HITNO).“

IV

Tačka 6.2.  mjenja se i glasi:
„ Članovi sistema Registra, koji su dobili obavještenje o iznosu neto dugovanja, dužni su do 10.30 sati
trećeg radnog dana od dana zaključenja posla (T+3) na Berzi, dostaviti nalog banci depozitaru i izvršiti
plaćanje novčanih obaveza iz sklopljenih poslova s vrijednosnim papirima na teret njegovog računa za

obračun i poravnanje kod banke depozitara, a u korist računa za obračun i poravnanje Registra
otvorenog kod CB BIH putem  RTGS sistema plaćanja (kao HITNO).

Na dan poravnanja (T+3) najkasnije do 12,00 sati, Registar dostavlja platne naloge za prijenos
novčanih sredstava sa računa za  obračun i poravnanje otvorenog kod CB BIH na  račune članova
sistema Registra, otvorene kod banaka depozitara, koji su dobili obavještenje o iznosu neto
potraživanja.

Registar dostavlja platne naloge CB BiH putem aplikacije za elektronsko bankarstvo, a u
slučaju da elektronsko bankarstvo između CB BiH i Registra nije u funkciji, Registar platne naloge
dostavlja fizički u prostorije CB BiH.

Iznos novčanih sredstava koje Registar isplaćuje na teret računa za obračun i poravnanje jednak
je iznosu koji Registar uplaćuje na račune članova sistema Registra, koji su dobili obavještenje o iznosu
neto potraživanja. “

V

Tačka 7.  mijenja se i glasi :
„ U slučaju da pojedini član sistema Registra u roku na (T+3) ne uplati iznos neto dugovanja na

račun za obračun i poravnanje, odnosno ukoliko do 11.30 sati na T+3, putem elektronskog bankarstva,
Registar ne primi potvrdu CB BiH o uplaćenom iznosu neto dugovanja, Registar će uplatu iznosa neto
dugovanja izvršiti iz Fonda sigurnosti. “

VI

Ovo Odluka stupa na snagu danom davanja saglasnosti Komisije za vrijednosne papire
Federacije Bosne i Hercegovine rješenjem broj : 04/1-19-342/11 od 29.09.2011.godine.

Ovo Odluka objavljuje se na web stranici Registra : www.rvp.ba .

Broj : 04-2-NO-VII- 11747 /11 Predsjednik
Sarajevo, 16.09.2011 . godine Nadzornog odbora

Edin Dizdar

